
ГЪУЩIО Зариф

Уи тхыдэр ятхыж

ГъущI кIапсэ банэр бгъэм
джэбыну къешэкIарэ,

УIэгъэ миным хужьыр плъыжь
ящIауэ,

Си адыгэбзэ, узэхэфыщIарэ
Удынхэм уагъэуфIыцIауэ,
КъысфIощI ухэлъу ноби ятIэм,
Дохутырхэм укъаухъуреихьауэ...
Лъы къыпщIэжар мыупщIыIужауэ
Абыхэм щэхуу щIым ущIатIэ... 
Сабийр хамэбзэм дихьэхауэ
Уэ пщыщу ищIэр мыхъумыщIэбзэщ.
И Хэку къинари хэхэс хъуауэ
Къыхуагъэувхэри и хабзэщ.
Уэ уи къабзагъэрщ хаутар, - 
Ятхыж хамэбзэкIэ уи тхыдэр,
Мэжджыт бжэIупэм лIыжь

щыш хыдэм
И закъуэ диныр зыхъумар?
Инджылыз, нэмыцэ, франджы щIалэ, - 

Анэдэлъхубзэр анэ гу-
мащIэм хуэдэщ.

Анэдэлъхубзэр хущ-
хъуэ пэлъытэщ.

Бзэр гурылъыр къы зэ-
раIуатэ Iэмалщ.

Дэтхэнэ зы лъэпкъми и 
тхыдэм нэхъыфIу щы-
гъуазэ зэрызыхуэп щIы-
фы нур абы и анэдэлъ-
хубзэм кIэщ.

Бзэр лъэпкъым и 
гупсысэхэр къызэрыщ 
гъуджэщ. 

Бзэр зей лъэпкъым и 
тхыдэщ.

Бзэр зыужьыныгъэм 
ухуэзышэ гъуэгущ.

Зи бзэм елъэпауэр уи 
псэми елъэпэуэфынущ. 

Бзэмрэ псэмрэ зэто-
хуэ.

Акъыл закъуэкIэ бзэр 
къыпхуэгъэщIынукъым, 
ар лъэпкъпсо хъугъуэ-
фIыгъуэщ.

ЦIыхум узэрыщыгугъ 
хъунур кърипщIэфынущ 
ар и анэдэлъхубзэм з э-
ры хущытым.

Зи бзэм хуэлажьэр лъэпкъ уахътыншэщ

Дэтхэнэ  цIыхуми  и 
хъугъуэфIыгъуэ  нэхъыщхьэ

Бзэр  зи  тыгъэр
къыткIэлъоплъ

Хущхъуэ 
пэлъытэ 

Уи гъащIэр яджыр дихьэхауэ.
Уэ къыпщIэхъуахэм уарихамэу
Лыхьым уи псалъэ псори далъхьэ... 

БИЦУ Анатолэ

ХьэфIыцIэ Мухьэмэд
хузотх

Анэдэлъхубзэ

Си анэдэлъхубзэу си псэ,
Си анэдэлъхубзэу си нэ,
Щхьэ ущымыIужрэ къабзэу 
Нобэ уэ адыгэ унэ?
Си анэдэлъхубзэу дахэ,
Си анэдэлъхубзэу пагэ,
Зэгуэр ди адэжьхэр уэрти
Дуней псом язэрыхэтыр!
Си анэдэлъхубзэу гуапэ,
Си анэдэлъхубзэу гуащIэ,
Уи бын пэжхэр щIым гуп-гупу
Щызэбгридзакъэ гъащIэм.
МащIэр хъурэ гуащIэмащIэ?

МащIэр хэкIуэдэжрэ занщIэу?
Си анэдэлъхубзэу щыпкъэ,
Уэ ущхьэщыхьакъым нэпкъым!
Си анэдэлъхубзэу нахуэ,
Си анэдэлъхубзэу хахуэ,
Зы шу закъуэу щытми, нартыр
Пэувыфти и дзэм чынтым!
Си анэдэлъхубзэу уардэ,
Си анэдэлъхубзэу быдэ,
КIуэщIыр пэжмэ уэ уи лIыгъэр,
Ар дэращ зи хуэмыхугъэр.
Си анэдэлъхубзэу си псэ,
Си анэдэлъхубзэу си нэ,
Щхьэ ущымыIужрэ къабзэу
Нобэ уэ адыгэ унэ?
И тхылъ тIэкIухэр пхуэхъуу мащэ,
Уехыжауэ дунейм къищIэм, - 
Си анэдэлъхубзэу хъыжьэ,
ТхакIуэр уэ уи сын мывэжькъэ!
Ямыпсыхьу къэна куэпкъырщ
Сосрыкъуэ иIар лIапIэу.
Си анэдэлъхубзэу лъапIэ,
Уэ улIэжмэ - 
ЛIэжащ лъэпкъыр. 

